
periode

des diinsdages na sente gheertrudendach 1402 - 27 januari 1403

==============================================================

052.1.3.1

TITELPAGINA ARA BRUSSEL REKENKAMERS ROLREKENINGEN 2660

==============================================================

052.1.3.2

Dit is die rekeninghe HENRIC HANEN SCOUTHEIT VAN KEMPENLANT op hem selven onder FLORIJS VAN KIJFHOEC SCOUTHEIT AVN DEN BOSCH ingaende des diinsdages na sente gheertrudendach te half meerte int jair xiiii C ende twe ende weder utgaende xxvii dage in januario inden jair ons heren xiiii C ende drie den nuwen gelres gulden voir xviii placken brabants gerekent

OIRLE

item JAN VAN DEN DALE van versetenen geboden gepoent biden scoutheit om v gulden gelres

WYNKEN VAN KNECHSEL hem afghewonnen metten vonnis xvii lib. dair af hebben die scepenen vii lib. ende mijnre vrowuen deel compt op x lib. ende gepoent die om vii gulden gelres

item CLAEUS DIEDERICX CLAEUS SOEN hem afgewonnen metten von​nisse xlv scillinge maken ii gulden gelres

item EMBRECHT VAN VELTHOVEN hem broechechtich gewonnen mitten vonnisse dair af gepoent biden scoutheit om onderhalven gulden gelrew

item EVERIT WOYTEN vore verseten gebode gepoent biden scout​heit om iiii gulden gelres

EERSEL

item JAN PETER OERLEMANS SOEN van twiste die hi hadde teghen HENNEN DEN WILDEN gepoent biden scoutheit om ii gulden gelres

stempel Archives du Royaume de Belgique

item HENRIC DIE WILDE van twiste die hi hadde tegen JANNES OERLEMANS dat gepoent biden schoutheit om iiii guldeb gelres

item JAN HAENCAERT van twiste dien hi hadde teghen den ouden HAENCAERT ende coes genade voir tvonnis ende dat gepoent om iii gulden gelres

item GERIT VAN HAMONT VAN DER SCHAEFT van twiste dien hi hadde teghen JANNE STEVENS gepoent biden southeit om ii gulden gelres

item HEYN MAES COMANS SOEN van twiste dien hi hadde teghen JANNE HAENCAERTS dat gepoent biden schoutheit om beden wille van goeden luden om iiii gulden gelres

item HAMNAM (?) om dat hi niet en dede dat tvonnisse gewijst hadde dat gepoent biden scoutheit om vi gulden gelres

item HEYN HAENCAERT om dat hi niet en dede dat tvonnisse gewijst hadde dat gepoent biden scoutheit om vi gulden gelres

item WILLEM VAN LOVEN om dat hi een verdaende (c)oe vercocht hadde die den here toe hoerde ende sijn niet en was dair hi om gevangen was dair af gepoent biden schoutheit om xlvi gulden gelres ende te gelage iiii gulden gelres ende hi coes genade voir tvonnis vore die SCEPENEN VAN OERLE voirt kende hi voir die schepenen dat se sijn niet en was doen hise vercocht

item KERSTIAEN sPAPEN VAN STEENSEL om dat hi enen schepenen​brief wederseeght hadde mit rechte gepoent biden schoutheit om v gulden gelres

==============================================================

​

052.1.3.3

LUMEL

item JAN SPAPEN om dat hi niet en dede dat tvonnisse wijsde dair af te recht geset ende broekechtich gewijst wairt mitten vonnisse dat gepoent biden scoutheit om xiii gulden gelres

item WILLEM NABEN om dat hi enen sinen neve enen riem genomen hadde die broekechtich gewijst was ende dat gepoent voir SCHEPENEN TOT LUMEL biden schoutheit om ix gulden gelres

item WOUTER SCHOERMANS VAN LUMEL van twist dien hi hadde tegen HENNEKEN VAN EYKE gepoent om iii gulden gelres

BLADEL

item GHIBEN STRUPES (?) VAN BLADEL hem afgewonnen mitten vonnisse enen erfbroeke ende die gepoent om ii gulden gelres

item SEEL NENNEN VAN BLADEL van oncuysschen zaken die hi gedaen heeft die men niet noemen en sal dair hi af befaemt is ende dair hi af gebetert hadde bi CLAES HOSEN om x gulden welc x gulden voirs. HENRIC DIE HAEN schoutheit voirscr. ontfaen heeft tot behoef mijnre vrouwen - item voirt aengetast des voirs. SELEN have ende die vercocht om vi gulden gelres maken te gader gerekent xvi gulden gelres

item KORSTIAEN AERT ENNEKENS van mestrecken gepunt biden scoutheit om i gulden gelres 

OERSCHOT

item DIEDERIC VAN DEN STADECKER van twiste dien hi hadde tegen siin gebueren gepoent biden scoutheit om ii gulden gelres dair af compt mijnre vrouwen deel op i gulden gelres

item WOUTER DIE CUPER VAN SPOIRDONC om dat hi beclaight hadde GHERYT VOSS GRIETEN SWAGER dien hi op geseeght hadde dat hi een dief waer ende hem dies waerheit vermeten hadde dat niet dan velt woirde en waren want hijs niet geloift en hadde toe te boengen dat gepoent biden scoutheit om viii gulden gelres des compt mijnre vrouwen deel op iiii gulden gelres

item GHERYT VOSS GRIETEN SWAGER voirs. vanden selven poent dat WOUTER DIE CUPER voirs. hem beclaight hadde dat hi een dief waer also voirs. dat ghepoent biden scoutheit om viii gulden gelres dair af compt mijnre vrouwen deel op iiii gulden gelres

item ALIJT RUTTEN om dat si nit en wachte hoir onschout die hoir mitten vonnisse gewijst was dair af gepoent biden scout​heit om iiii gulden gelres des compt mijnre vrouwen deel op ii gulden gelres 

item JONGE GOEDEKEN DIE WEVER om dat hi hem liet beclaghen van erftalen dair af gepoent biden scoutheit om ii gulden gelres des compt mijnre vrouwen deel op i gulden gelres

BERSE

item HEYN LEYTEN van twiste die hi hadde tegen JACOP JACOPS SOEN VAN BAEST gepoent biden scoutheit om i gulden gelres

item GHERIT VAN DER HEYDEN die enen man van weelde sijn scha​pen gestolen hadde die lantvluchtich is aengetast sijn have tot mijnre vrouwen behoef dat was hoye coren een kist een verken ende een coe welc have wert was te gader gerekent xv gulden gelres

STRIPE

item HENRIC NELLEN hem afgewonnen mitten vonnis om dat hi erfwege gekeert hadde die over sijn erve gingen vi gulden gelres

Summa coempt des scoutheiden ontfaen op clxxiij nuwen gelders gulden

item noch ontfaen vanden scoutheit van den Bosch van dat hi meer ontfaen had van broken dan siin twee deel xxviii nuwen ghelders gulden

Summa summarum van al des scoutheiden ontfaen voirs. coempt op ii C nuwen ghelres gulden ende ix placken brabants

==============================================================

052.1.3.4

zie vorige pagina

==============================================================

052.1.3.5

Dit is dutgheven HENRICS sHANEN SCOUTHEIT voirs. binnen den tide voirs.

item vander lijfpensien den GREVE VAN CLEVE die verschenen was op paessen lest voirleden xxv gulden peters maken liiii gulden gelres iii placken brabants

item vander lijfpensien van Oesterwijc die verschenen was op sente lambrechsdach lest voirleden xiij gulden peters maken xxvii gulden gelres ij plack brabants

item van der lijfpensien den GREVE VAN CLEVE die verschenen was tot bamis lest voirleden xxv gulden peter maken liiii gulden iii placken brabants

item by bevelen mijnre vrouwen brieve ghegeven WILLEM VAN KEENT mijnre vrouwen bode  viii gulden hollants maken xij gulden gelres ende v placken brabants

item ghericht tot Eersel enen dief mitten vonnis dair af ghegeven den hanghdief ii gulden gelres

item HEINKEN VAN BEVERBEET besocht die enen doetslach ghedaen hadde ende die verdeylt was dair af ghegeven den hanghdief ii gulden gelres (gevierendeeld ?)

item HEINKEN GOBELENS besocht die lide dat hy transement ghedaen haddde dair af ghegeven den hanghdief ii gulden gelres

item een hoetvonnis verloren teghen die SCEPENEN VAN OIRLE dair af betaelt den cost xvii gulden gelres

item enen POETER VAN DEN BOSCH tot Beerze gevanghen eer hi sinen steenwech raecte die enen anderen man dieft op gheseet had dair die self man af begheerde datmen die poerter teghen hen hielde ende datmen dlant recht dede gescien welc poerter voertanen tegen scepenen ghetuych segede dair en boven hebben mi die SCEPENEN VAN DEN BOSCH dach besceiden bi hem te comen ende met wairheide dat bi te brenghen dairom ghetrect metten SCEPENEN VAN BEERZE ten Bosch iii reysen ende dair verteert iiii gulden gelres van welken poerter voirs. die scepenen van den Bosch op mi versocht hebben dat icken ut laten soud cos​teloes ende scadeloes dair miinre genediger vrouwen heerli​cheit bi te cort gheet

item gegeven van enen hadic die die hanikier gevangen had voir siin recht iiii gulden gelres (termen 'hadic' en 'hanikier' niet terug te vinden in mnl. handwoordenboek...havik ?)

Summa van al des scoutheit utgeven compt op clxxviii nuwe gelres gulden iiij placken brabants

item coemt des scoutheits ontfaen voirs. op ii C gulden gelres ix placken brabants

rest aldus meer ontfaen dan utgegeven xxii gulden gelres vj placken

hier jeghen bleef miin genedige vrouwe sculdich den voirs. scoutheit in siin leste rekeninge voir desen een reste dat compt op xxxv gulden gelres ende xvi placken 

aldus bliift miin genedige vrouwe den voirs. scoutheit scul​dich xiii gulden gelres ende xj placken

(naast deze tekstregel staan enkele zinnetjes die ik niet kan herleiden!)

item bliift miin genedige vrouwe noch sculdich den voirs. scoutheit in enen brieve vi C xiiii gulden hollants xii plac​ken

=============================================================

052.1.3.6

stempel 2660 - geschreven no. 2660 en jaartal 1403 - etiketten 26(60) en ioo? (is omgebogen)

052.1.3.7

Lieve geminde (?) vrient want ic tot behoef onser genediger VROUWEN VAN BRABANT aen WAGEMAN hebbe doen halen enen roden hanick/havick (?) dien hi op mijnre vrouwen leggen gevangen heeft - so biddic u vriendelic dat ghi den selven WAGENMAN betalen wilt ende vernuegen voir sijn recht vanden voirg. havick des mottoen want eer ghi rekent sal ic u mijnre vrouwen plackaet doen hebben dair ghise mede rekenen selt of ic sal u selve de ses mottoen betalen ende dair aen seldi mi lieve ende denclic doen dair om en wilt mi des niet weigeren te deser tijt - got si met u - gescreven xxvi dage in septembris

                      JAN VAN OPHEN RIDDER HOVEMEESTER

                      mijnre genedige vrouwen van Brabant

==============================================================

052.1.3.8

Aen HEINEN DEN HAEN SCOUTHEIT VAN KEMPELANT minen lieven geminden vrient

===========================================================​

052.1.3.9

Die HERTOGINNE VAN LUTCEMBOURG VAN BRABANT VAN LYMBORCH etc. ontbieden u HEINEN DEN HAEN onsen SCHOUTET VAN KEMPELANT ernstelic bevelende dat ghi van reysen die onse bode WILLEKEN VAN KEENT langen tijt geloopen heeft mit onsen brieven in onsen dyenste, daer af hi met onsen clerken gherekent heeft ende die cedulen daer af overgegeven, utreyctende betaelt acht gulden hollansche ende set die in uwe rekeninge - wi selen u die doen afcorten met desen plakate daer des te getuge onsen segel op is gedruct - Gegeven te Bruessel vier dage in decem​bris int jaer ons heren dusent vierhondert ende drie

links van de plaats van het zegel een latijnse uitdrukking en rechtsonder ...... ?

              EINDE VAN DIT INVENTARISNUMMER

